REPUBLIKA E SHQIPERISE
KUVENDI

LIGJ
Nr. 4/2019

PER DISA NDRYSHIME DHE SHTESA NE LIGJIN
NR. 64/2012, “PER PESHKIMIN”, TE NDRYSHUAR"

Né mbéshtetje té neneve 78 dhe 83, pika 1, té Kushtetutés, me propozimin e Késhillit té
Ministrave,
KUVENDI
| REPUBLIKES SE SHQIPERISE
VENDOSI:

Né ligjin nr. 64/2012, “Pér peshkimin”, té ndryshuar, béhen ndryshimet dhe shtesat si mé
poshté:

Neni 1

Kudo né ligj, emértimi “Drejtoria e Shérbimeve té Peshkimit dhe Akuakulturés”
zévendésohet me emértimin “Institucioni pérgjegjés pér shérbimet e peshkimit dhe té
akuakulturés.”.

Neni 2

Né nenin 4 béhen kéto ndryshime:

Ky ligj éshté pérafruar pjesérisht me:

- Rregulloren (BE) nr. 1379/2013, t& Parlamentit Europian dhe t& Késhillit, daté 11 dhjetor 2013, “Mbi
organizimin e pérbashkét té tregjeve pér produktet e peshkimit dhe akuakulturés, gé ndryshon Rregulloret e
Késhillit (KE) nr. 1184/2006 dhe (KE) nr. 1224/2009 dhe shfugizon Rregulloren e Késhillit (KE) nr. 104/2000”,
té ndryshuar. Numri CELEX 32013R1379, Fletorja Zyrtare e Bashkimit Europian, seria L, nr. 354, daté
28.12.2013, fage.1-21.

- Rregulloren (BE) nr. 508/2014, t& Parlamentit Europian dhe té Késhillit, daté 15 maj 2014, “Mbi Fondin
Europian Detar dhe té Peshkimit” dhe gé shfugizon Rregulloret e Késhillit (KE) nr.2328/2003, (KE)
nr.861/2006, (KE) nr.1198/2006 dhe (KE) nr.791/2007 dhe Rregulloren (BE) nr.1255/2011, té Parlamentit
Europian dhe té Késhillit”. Numri CELEX 32014R0508, Fletorja Zyrtare e Bashkimit Europian, seria L, nr.
149, daté 20.5.2014, fagel-66.”.



1. Pas pikés 22 shtohen pikat 22/1 dhe 22/2 me kété pérmbajtje:

“22/1. “Infrastruktura e peshkimit” éshté térésia e trojeve, kalatave, godinave dhe ¢do
objekt tjetér i paluajtshém né territorin e portit t& peshkimit apo gendrés sé peshkimit,
pérfshiré muret rrethuese té tij dhe akuatoriumin, instalimet e sinjalizimit, té ndricimit dhe té
komunikimit brenda territorit té portit dhe né kanalin hyrés.

22/2. “Infrastruktura gé lidhet me peshkimin” éshté ajo pjesé e infrastrukturés sé
peshkimit, e cila pérbéhet nga merkatot, shkallét e riparimit té anijeve té peshkimit dhe
depozitat e karburantit, té cilat jané ndihmuese né zhvillimin e aktivitetit té peshkimit.”.

2. Pika 63 ndryshohet si mé poshté:

“63. “Peshkim tregtar artizanal ose peshkim bregdetar artizanal” éshté peshkimi tregtar gé
zhvillohet nga anije mé té vogla se 12 metra dhe gé nuk pérdorin vegla peshkimi fundor, me
ose pa timon, vegla peshkimi me térhegje té peshkimit pelagjik me timon ose cift pelagjik,
rrjeta binjake me timon dhe draga hidraulike.”.

3. Pas pikés 64 shtohet pika 64/1 me kété pérmbajtje:

“64/1. “Peshkim pa pérdorimin e mjeteve lundruese” jané té gjitha format e peshkimit pér
zénien apo grumbullimin e peshqve dhe té organizmave detaré/ujoré, té cilét kryhen pa
pérdorimin e mjeteve lundruese.”.

4. Pas pikés 83 shtohet pika 83/1 me kété pérmbajtje:

“83/1. “Sistem i monitorimit té anijes” jané pajisjet hardware & software dhe pajisjet
MTU (Mobile Transceiver Unit), té instaluara né bordin e anijeve té peshkimit, té cilat
realizojné identifikimin e njé anijeje, pozicionin e saj gjeografik, datén, orén, kursin,
shpejtésiné dhe g€ mundésojné transmetimin e té dhénave ndérmjet saj, Qendrés
Ndérinstitucionale Operacionale Detare (QNOD) dhe ministrisé, sipas pércaktimeve té nenit
67 té kétij ligji.”.

Neni 3

Né nenin 19, pika 3, shkronja “h” ndryshohet si mé poshté:
“h) autorizimin e organeve administrative ose té enteve té tjera pér dhénien e sé drejtés sé
peshkimit, té parashikuara né kété ligj.”.

Neni 4

Né nenin 30 té béhen ndryshimet e méposhtme:

1. Pika 1 riformulohet si mé poshté:

“1. Leja e peshkimit tregtar pérfshihet né kategoriné I111.5. A.1. té shtojcés sé ligjit nr. 10
081, daté 23.2.2009, “Pér licencat, autorizimet dhe lejet né Republikén e Shqipérisé”. Leja e
peshkimit tregtar Iéshohet, menaxhohet dhe higet né pérputhje té ploté me procedurat e
pércaktuara né kété ligj dhe né ligjin nr. 10 081, daté 23.2.2009, “Pér licencat, autorizimet
dhe lejet né Republikén e Shqipérisé”.

2. Pas pikés 6 shtohet pika 7 me kété pérmbajtje:

“7. E drejta e peshkimit pér format e tjera té peshkimit né det, pa pérdorimin e mjeteve
lundruese, me pérjashtim té rasteve kur ndalohet nga legjislacioni né fuqgi pér mbrojtjen e
mjedisit, fitohet népérmjet konkurrimit publik dhe pérfshihet né kategoriné 111.5. A.2. té
shtojcés sé ligjit nr. 10 081, daté 23.2.2009, “Pér licencat, autorizimet dhe lejet né Republikén
e Shqipérisé”. Procedurat e konkurrimit publik pércaktohen me vendim té Késhillit té
Ministrave.”.



Neni 5
Pas nenit 34 shtohet neni 34/1 me kété pérmbajtje:
“Neni 34/1
Peshkimi bregdetar artizanal

1. Me géllim qé té kené té drejté té hyjné né burime, anijet e peshkimit bregdetar artizanal
duhet té jené té pérfshira né njé nga format e organizimit, té pércaktuara né pikén 1, té nenit
58, té kétij ligji, me géllim bashkérendimin dhe menaxhimin e peshkimit artizanal né shkallé
té vogél.

2. Organizatat, sipas pikés 1, té kétij neni, mund té jené té vetme ose té pérfshira né
kuadér té organizimeve mé té gjera dhe gé veprojné né nivel kombétar ose rajonal.

3. Aplikimi pér leje peshkimi, sipas pikés 1, té nenit 30, té kétij ligji, béhet né pérputhje
me planin e menaxhimit té zonés né fjalé.”.

Neni 6

Né nenin 44, pika 1 ndryshohet si mé poshté:
“1. Mjetet qé pérdoren pér peshkimin c¢lodhés - argétues dhe ményra e léshimit té
autorizimit pércaktohen me udhézim té ministrit.”.

Neni 7

Né nenin 60, pas shkronjés “¢” shtohen shkronjat “d”, “dh” dhe “e” me kété pérmbaijtje:

“d) kryejné aktivitete t&¢ mbrojtjes sé burimeve dhe mbikéqyrjes, duke caktuar personel
pér kété géllim;

dh) zhvillojné struktura mbéshtetése tokésore pér aktivitetet prodhuese (tregjet e vogla té
peshkut, gendrat e grumbullimit dhe té depozitimit té produkteve, mjetet e transportit etj.);

e) promovojné nisma pér té rritur cilésingé e zénieve nga ana e anétaréve, duke ruajtur
vlerat natyrore té zonave.”.

Neni 8
Neni 61 ndryshohet si mé poshté:
“Neni 61
Organizatat e prodhuesve
1. Organizatat prodhuese té peshkimit, t€ njohura sipas procedurave té pércaktuara né kété
ligj, krijohen me nismén e prodhuesve té produkteve té peshkimit.

2. Né momentin e njohjes sé organizatés prodhuese nga ministri, duhet t¢ mbahet
parasysh gjendja specifike e prodhuesve té vegjél.”.



Neni 9
Pas nenit 61 shtohen nenet 61/1 dhe 61/2 me kété pérmbajtje:
“Neni 61/1
Objektivat e organizatave té prodhuesve

1. Organizatat prodhuese, né sektorin e peshkimit, ndjekin kéta objektiva:

a) nxisin ushtrimin e aktiviteteve té peshkimit fitimprurés e té géndrueshém nga anétarét e
tyre, né pérputhje me Strategjiné Kombétare té Peshkimit dhe legjislacionin né fuqi pér
mbrojtjen e mjedisit, duke respektuar politikén sociale dhe pjesémarrjen né menaxhimin e
burimeve peshkore, nése éshté e nevojshme;

b) parandalojné dhe zvogélojné sa mé shumé qé té jeté e mundur zéniet jo objekt
peshkimi té popullatave tregtare dhe, kur éshté e nevojshme, béjné pérdorimin mé té miré, pa
krijuar treg pér zéniet gé jané nén dimensionet minimale, té pércaktuara pér mbrojtje, sipas
akteve nénligjore;

c) kontribuojné né gjurmueshmériné e produkteve té peshkimit, me géllim gé konsumatori
té keté njé gasje dhe informacion té qgarté e té ploté;

¢) kontribuojné né eliminimin e praktikave té peshkimit té paligjshém, té paraportuar dhe
té parregulluar.

2. Pérvec objektivave té pércaktuar né pikén 1, té kétij neni, organizatat prodhuese
ndjekin dy ose mé shumé objektiva, si mé poshté:

a) pérmirésojné kushtet pér vendosjen né treg té produkteve té peshkimit dhe akuakulturés
té anétaréve te tyre;

b) pérmirésojné performancén ekonomike;

c) stabilizojné tregjet;

¢) kontribuojné né furnizimin me ushgim, promovojné standarde té larta té cilésisé e
sigurisé ushgimore dhe, né té njéjtén kohé, promovojné punésimin né zonat bregdetare dhe
rurale;

d) zvogélojné ndikimin mjedisor té peshkimit, duke pérfshiré masat pér pérmirésimin e
selektivitetit t€ mjeteve té peshkimit.

3. Organizatat prodhuese mund té ndjekin objektiva té tjeré plotésues.

Neni 61/2
Objektivat e organizatave té peshkimit bregdetar artizanal

1. Organizatat e peshkimit bregdetar artizanal organizohen né njé nga format e
parashikuara né kété ligj dhe kané kéta objektiva:

a) hartojné dhe zbatojné njé plan menaxhimi pér burimet dhe kategorité ujore, duke
mbajtur parasysh edhe specifikat lokale, me ndihmén e kérkimit shkencor, né pérputhje me
legjislacionin né fuqi, dhe interesat e kategorive té tjera té peshkataréve ose grupeve té tjera
té interesit, gé veprojné né bregdet. Gjithashtu, kryejné mbikéqyrjen e pajtueshmérisé me
standardet e vetérregullimit;

b) kryejné aktivitete t&¢ mbrojtjes sé burimeve dhe mbikéqyrjes, duke caktuar personel pér
kété géllim;

C) promovojné iniciativa gé synojné eliminimin e konflikteve me aktivitetet e tjera té
peshkimit té kryera né zonén né fjalé;



¢) zhvillojné struktura mbéshtetése tokésore pér aktivitetet prodhuese (tregjet e vogla té
peshkut, gendrat e grumbullimit dhe té depozitimit té produkteve, mjetet e transportit etj.);

d) promovojné nisma pér té rritur cilésiné e zénieve nga ana e anétaréve.

2. Plani i menaxhimit, sipas pikés 1, té kétij neni, miratohet nga ministri.”.

Neni 10

Né nenin 64 béhen ndryshimet dhe shtesat e méposhtme:

1. Pika 1 ndryshohet si mé poshté:

“1. Infrastrukturat e peshkimit mund t’i transferohen né menaxhim njé organizate
peshkimi, me kérkesén e késaj té fundit.”.

2. Né pikén 2, paragrafi i paré ndryshohet si mé poshté:

“2. Menaxhimi i infrastrukturés sé peshkimit nga njé organizaté peshkimi realizohet sipas
kritereve dhe kushteve t€ méposhtme.”.

3. Pas pikés 3 shtohet pika 4 me kété pérmbajtje:

“4. Kur infrastrukturat e peshkimit i transferohen né menaxhim njé organizate peshkimi,
kjo e fundit dorézon né ministri njé kopje té bilancit kontabél, sé bashku me anekset e tij, té
dorézuar né administratén tatimore.”.

Neni 11
Neni 65 ndryshohet si mé poshté:
“Neni 65
Menaxhimi i infrastrukturés sé peshkimit dhe format e tij

1. Menaxhimi i infrastrukturés sé peshkimit kryhet sipas rasteve dhe formave té
pércaktuara nga ky ligj.

2. Institucioni pérgjegjés pér shérbimet e peshkimit dhe té akuakulturés menaxhon
infrastrukturén e peshkimit, sipas njérés prej ményrave té méposhtme:

a) menaxhim i drejtpérdrejté;

b) menaxhim népérmjet shogatave té peshkimit, konkretisht té organizatave té
prodhuesve, kooperativave ose té menaxhimit té peshkimit;

¢) menaxhim i infrastrukturave té lidhura me peshkimin nga njésité e vetégeverisjes
vendore dhe subjektet private;

¢) menaxhim i kombinuar i pércaktimeve té béra né shkronjat “a”, “b” dhe “c” té késaj
pike.

3. Kushtet dhe procedurat e transferimit t¢ menaxhimit té infrastrukturés sé peshkimit te
organizatat e peshkimit, njésité e vetéqgeverisjes vendore dhe subjektet private miratohen me
vendim té Késhillit t¢ Ministrave.

4. Njé organizaté menaxhon dhe mirémban infrastrukturén e peshkimit gé i éshté
transferuar, né pérputhje me parimet e méposhtme:

a) menaxhuesi i infrastrukturés sé peshkimit pérballon kostot e pérdorimit e té
mirémbajtjes;

b) infrastruktura e peshkimit pérdoret né ményré té drejté e té barabarté, pér té nxitur dhe
mbrojtur interesat e pérdoruesve;

c) infrastruktura e peshkimit administrohet né ményré racionale, né pérputhje me
legjislacionin né fugi pér mbrojtjen e mjedisit dhe pér té nxitur zhvillim té géndrueshém.



5. Né rastin kur infrastruktura e peshkimit i éshté transferuar njé organizate, veprohet si
mé poshté:

a) ¢do mjet lundrues, gé éshté proné ose drejtohet nga njé person, i cili nuk éshté anétar i
organizatés, lejohet té pérdoré portin ose gendrén e peshkimit gé i éshté transferuar
organizatés;

b) personat, té cilét nuk jané anétaré té organizatés, lejohen té hyjné né port ose né
gendrén e peshkimit;

c) cdo person, i cili hyn ose shfrytézon portin apo gendrén e peshkimit qé i éshté
transferuar njé organizate dhe gé nuk éshté anétar i saj, duhet té veprojé né pérputhje me aktet
ligjore e nénligjore gé rregullojné veprimtaringé e portit ose té gendrés sé peshkimit dhe me
rregulloret e organizatés;

¢) tarifat gé organizata ofron pér shérbimet pér njé mjet lundrues, gé éshté proné a
drejtohet nga njé person, i cili nuk éshté anétar i organizatés, jané mé té larta se tarifat pér
mjetet lundruese té anétaréve té saj, por, né ¢cdo rast, jo mé shumé se dyfishi i tyre.

6. Niveli i tarifave propozohet nga organizata dhe miratohet me urdhér té pérbashkét té
ministrit pérgjegjés pér bujgésiné dhe ministrit pérgjegjés pér financat.”.

Neni 12
Neni 66 ndryshohet si mé poshté:
“Neni 66
Institucioni pérgjegjés pér shérbimet e peshkimit dhe té akuakulturés

1. Né varési té ministrisé krijohet institucioni pérgjegjés pér shérbimet e peshkimit dhe té
akuakulturés.

2. Pérvec sa éshté pércaktuar né pikén 3, té nenit 65, té kétij ligji, institucioni pérgjegjés
pér shérbimet e peshkimit dhe té akuakulturés menaxhon gendrat e ripopullimit té kategorive
ujore né varési té ministrisé.

3. Organizimi dhe funksionimi i institucionit pérgjegjés pér shérbimet e peshkimit dhe té
akuakulturés miratohen me vendim té Késhillit t¢ Ministrave.”.

Neni 13

Né nenin 135 béhen ndryshimet dhe shtesat e méposhtme:

1. Pika 1 ndryshohet si mé poshté:

“1. Ngarkohet Késhilli i Ministrave pér nxjerrjen e akteve nénligjore né zbatim té neneve
5, pika 2; 9; 11, pika 1; 18, pika 5; 24, pika 4; 30, pika 7; 37, pika 1; 52, pika 3; 65, pika 3;
66, pika 3; 72, pika 8; 74, pika 4; 77, pika 3; 82, pika 2; 85, pika 2; 93, pikat 4 e 5; 100, pika
1; 101, pika 2; 112, pika 3; 113, pika 1; 116; 118, pika 3; dhe 119, pika 2, té kétij ligji.”.

2. Né pikén 2 higen fjalét “65, pikat 2 e 4”.

3. Pas pikés 2 shtohet pika 3 me kété pérmbajtje:

“3. Ngarkohet ministri pérgjegjés pér peshkimin dhe ministri pérgjegjés pér financat pér
nxjerrjen e aktit nénligjor né zbatim té pikés 6, té nenit 65, té kétij ligji.”.

4. Aktet nénligjore né zbatim té kétij ligji miratohen brenda njé afati prej 12 muajsh nga
data e hyrjes né fuqi té tij.



Neni 14
Hyrja né fuqi

Ky ligj hyn né fuqi 15 dité pas botimit né Fletoren Zyrtare.

KRYETARI
Gramoz RUCI

Miratuar né datén 7.2.2019



